
Կատարողական վարույթը կասեցնելու մասին


07.04.2017թ.                                                                                                                       ք.  Երևան


 	        ՀՀ ԱՆ ԴԱՀԿ ապահովող ծառայության Երևան քաղաքի Մալաթիա-Սեբաստիա բաժնի  հարկադիր կատարող Է. Շավայանցս ուսումնասիրելով 22.06.2016թ. վերսկսված թիվ 01806855 կատարողական վարույթի նյութերը.
Պ Ա Ր Զ Ե Ց Ի

    ՀՀ Երևան քաղաքի Մալաթիա-Սեբաստիա  վարչական  շրջանի ընդհանուր իրավասության դատարանի կողմից  18.06.2015թ. տրված թիվ  ԵՄԴ/1796/02/15  կատարողական թերթի համաձայն պետք է՝ Վրեժ Ջիվանի Գասպարյանից, Ա/Ձ Սմբաթ Ավետիսյանից համապարտության կարգով հօգուտ <<Անելիք Բանկ>> ՓԲ ընկերության բռնագանձել վարկային պարտավորությունները չկատարելու հետևանքով գոյացած ընդհանուր 55.638 ԱՄՆ դոլարին համարժեք ՀՀ դրամ պարտքը՝ համաձայն պարտավորության կատարման օրվա դրությամբ ՀՀ Կենտրոնական բանկի կողմից սահմանված փոխարժեքի` բռնագանձումը տարածելով Վրեժ Ջիվանի Գասպարյանին սեփականության իրավունքով պատկանող և գրավադրված բնակարանի վրա, չբավականացնելու դեպքում՝ նաև Վրեժ Ջիվանի Գասպարյանին և Ա/Ձ Սմբաթ Ավետիսյանին սեփականության իրավունքով պատկանող այլ գույքերի վրա: 
          Վրեժ Ջիվանի Գասպարյանից, Ա/Ձ Սմբաթ Ավետիսյանից համապարտության կարգով հօգուտ <<Անելիք Բանկ>> ՓԲ ընկերության բռնագանձել 08.02.2016 թվականից մինչև վճռի կայացման օրը հաշվեգրվող պայմանագրով սահմանված տոկոսները և տույժերը, իսկ վճռի կայացման օրվանից մինչև պարտավորության ամբողջական կատարման օրը՝ ՀՀ քաղաքացիական օրենսգրքի 411-րդ հոդվածով սահմանված տոկոսները` համաձայն ԿԲ-ի կողմից սահմանված բանկային տոկոսի հաշվարկային դրույքի: 
          Վրեժ Ջիվանի Գասպարյանից, Ա/Ձ Սմբաթ Ավետիսյանից համապարտության կարգով հօգուտ <<Անելիք Բանկ>> ՓԲ ընկերության բռնագանձել 554.816 դրամ՝ որպես պետական տուրքի գումար: 
          Պարտապանից պետք բռնագանձել նաև բռնագանձման ենթակա գումարի հինգ տոկոսը, որպես կատարողական գործողությունների կատարման ծախս:    
           Կատարողական գործողությունների ընթացքում պարտապանի ողջ  գույքի վրա բռնագանձում տարածելու պարագայում պարզվում է, որ այդ գույքը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատիրոջ հանդեպ պարտավորությունների ամբողջական կատարումն ապահովելու համար: 
           Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով և 39 հոդվածներով.
Ո Ր Ո Շ Ե Ց Ի
[bookmark: _GoBack]         Կասեցնել 22.06.2016թ. վերսկսված թիվ 01806855 կատարողական վարույթը 60-օրյա   ժամկետով.
          Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.
          Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.
          Որոշման պատճենն ուղարկել կողմերին.
           Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:

